
Seduta tal-5 ta' Novembru, 2009

Citazzjoni Numru. 445/2009

Stefania maghrufa bl-isem Steffi Vella Laurenti
_VS_

Direttur tar-Registru Pubbliku

[I-Qorti;

Rat ir-rikors guramentat ipprezentat fit-12 ta’ Mejju 2009 i
permezz tieghu l-attri¢i ppremettiet:

1. llli r-rikorrenti twieldet nhar is-sebgha (7) ta’
Frar tas-sena elf disa’ mija u sitta u tmenin (1986) u fl-Att
tat-Twelid taghha li jgib in-numru disa’ mija u sebgha u
sittin sbarra sitta u tmenin (967/86) jinsab registrat bl-isem
u kunjom “Stefania Vella Laurenti” (Ara Dok. A);

2. lli r-rikorrenti dejjem uzat ghaliha l-isem ta’
“Steffi’ u I-familja taghha kif ukoll hbiebha

konsistentement sejhulha bl-isem “Steffi” u mhux bl-isem
“Stefania”;

3. i dan Il-istat ta’ fatt qieghed jikkaguna
inkonvenjent u pregudizzju lir-rikorrenti, kif ukoll diversi
problemi u kumplikazzjonijiet fil-hajja privata u kwotidjana
taghha kif jista’ jigi ppruvat waqt it-trattazzjoni tal-kawza;

4. U illi I-Artikolu 253 (2) u (3) tal-Kapitolu 16 tal-
Kodi¢i Civili, jaghti d-dritt lir-rikorrenti taghmel talba lill-
Qorti  ghar-registrazzjoni tal-isem u tal-kunjom i
konsistement kienet legalment imsejha bihom;

Ghaldagstant, in vista tal-premess, ir-rikorrenti titlob bir-
rispett kollu illi din I-Onorabbli Qorti joghgobha:

1. Tiddikjara u tiddeciedi li l-isem “Steffi” u mhux
dak ta’ “Stefania” huwa l-isem li r-rikorrenti minn dejjem
uzat ghaliha nnifisha u [|i kienet minn dejjem u

konsistentement maghrufa bih sal-lum;

2. Tiddikjara u tiddeciedi li r-rikorrenti ghandha
tigi msejha “Steffi Vella Laurenti”;

3. Tordna li l-isem “Stefania” kull fejn jidher fl-Att
tat-Twelid tar-rikorrenti numru 967/86, jigi mibdul mal-isem
“Steffi” u dan ghandu jigi rifless fkull att tal-Istat Civili
relattiv;

Bl-ispejjez, kollha kontra I-intimat li huwa ngunt ghas-
subizzjoni tieghu.

Rat id-dikjarazzjoni mahlufa tal-attrici u I-lista tax-xhieda.

Rat ir-risposta guramentata tal-konvenut Direttur tar-
Registru Pubbliku, ipprezentata fit-28 ta’ Awissu 2009, li
permezz taghha eécepixxa:

1. i preliminarjament, gabel is-smiegh tal-
kawza, b’ordni tal-Qorti ghandu jigi ppubblikat avviz fil-
Gazzetta tal-Gvern a tenur tal-Artikolu 254 tal-Kap. 16 tal-
Ligijiet ta’ Malta;

2. i fit-tieni lok it-talbiet tar-rikorrenti gieghdin
jigu opposti ghaliex ma tezistix il-htiega li ssir bidla fl-att
tat-twelid tar-rikorrenti stante li I-isem ta’ ‘Steffi’ m’huwiex
ghajr abbrevjament tal-isem ‘Stefania’ — ara f'dan is-sens
il-gudikat tal-Onorabbli Prim’ Awla tal-Qorti Civili per
Imhallef Philip Sciberras fl-ismijiet “Nardu Balzan Imqgareb
vs Direttur tar-Registru Pubbliku” deciz fit-30 ta’ Gunju
2004,

3. lIli subordinatament bla hsara ghall-premess
in kwantu jikkon¢erna mal-mertu tal-kawza [-esponent
m’huwiex edott mill-fatti li gew iddikjarati fir-rikors

guramentat u fid-dokumenti hemm mehmuza, ghalhekk
huwa jirrimetti ruhu ghar-rizultanzi processwali u kif ukoll
ghas-savju gudizzju ta’ din I-Onorabbli Qorti. Madankollu
f'dan il-kuntest tajjeb li jinghad li I-bidla jew korrezzjoni ta’
isem taht I-Artikolu 253(2) tal-Kap. 16 tal-Ligijiet ta’ Malta
m’hijiex xi mizura ordinarja li hija miftuha ghall-inizjattiva
diskrezzjonali tal-individwu. Ghal kuntrarju din ix-xorta ta’
azzjoni hija mizura straordinarja ghal skopijiet pubblici
intiza esklussivament biex telimina mill-imhuh tan-nies kull
possibbilta’ ta’ konfuzjoni u dizordni dwar I-identifikazzjoni
ta’ dak jew dik [-individwu. Kwindi [|-awtorizzazzjoni
gudizzjali ta’ bidla fl-isem m’'ghandhiex tigi koncessa
ghaliex ir-rikorrenti sempliciment tixtieq tbiddel isimha,
izda tali awtorizzazzjoni ghandha tinghata biss jekk
jirrizulta li din hija mehtiega assolutament ghall-esigenza
pubblika;

4. lIli bla pregudizzju ghas-suespost, it-tielet
talba tar-rikorrenti in kwantu tirreferi ghal atti tal-istat Civili
ohra apparti l-att tat-twelid numru 967/1986 hija
insostenibbli ai termini tal-Artikolu 253 (3) tal-Kap. 16 tal-
Ligijiet ta’ Malta stante i r-rikorrenti kellha tispecifika n-
numru u s-sena relattivi tal-atti tal-istat Civili li ghalihom
ged taghmel referenza;

5. llli finalment dejjem minghajr hsara ghal dak
fuq espost l-esponenti jissottometti li fi kwalunkwe kaz I-
azzjoni tar-rikorrenti m’hijiex attriowibbli ghal xi ghemil jew

nuggas ta’ agir da parti ta’ l-esponenti, u kwindi huwa
m’ghandux jigi assoggettat ghall-ispejjez tal-kawza istanti;

6. Salv e¢cezzjonijiet ulterjuri.

Bl-ispejjez kontra r-rikorrenti li gieghda tigi ngunta in
subizzjoni.

Rat id-dikjarazzjoni mahlufa tal-konvenut Direttur tar-
Registru Pubbliku, u I-lista tax-xhieda.

Rat |-affidavits;

Rat il-verbal tas-seduta tal-14 ta’ Ottubru 2009 illi permezz
tieghu I-kawza thalliet ghas-sentenza;

Ikkunsidrat;

[lli I-attrici ged taghmel din it-talba ai termini tal-artikoli 253
et sequitur tal-Kodici Civili li jaghti dritt li kull persuna i
taghmel talba gudizzjarja, korrezzjonijiet u registrazzjoni
ta’ ismijiet tal-atti tal-istat civili. ll-pubblikazzjoni ai termini
tal-artikolu 254 saret debitament.

It-talba attri¢i hija gustifikata mid-dokumenti esebiti. Jidher
in fatti li r-rikorrenti dejjem (minn meta twieldet) kienet
maghrufa bhala Steffi; il-ligi ma timponix li biex issir kawza
tant l-artikoli msemmija jrid ikun hemm zball izda bizzejjed
il-prova li r-rikorrenti tkun dejjem issejhet bl-isem i trid
izzid fic-Certifikat. Naturalment il-konvenut ma jahtix ghal
dan u m’ghandux ibati spejjez.

Ghaldaqgstant il-Qorti tiddeciedi I-kawza billi tilqga’ t-

talbiet attrici kif korretti; l-ispejjez tal-kawza jithallsu
mill-istess attrici.

Mogqgrija.

